Врз основа на Законот за концесии и други видови на јавно приватно партнерство („Службен весник на РМ“ бр. 7 од 15.01.2008година), Комисија за спроведување на постапка за ЈПП објавува

ОГРАНИЧЕН ПОВИК

БР. 01/08
ЗА УЧЕСТВО ВО ПОСТАПКА ЗА ДОДЕЛУВАЊЕ НА ДОГОВОР ЗА ЈАВНО ПРИВАТНО ПАРТНЕРСТВО ЗА ПОТФАТОТ: НАПЛАТА НА СМЕТКИ (БИЛИНГ), ПОПРАВКА - БАЖДИРАЊЕ НА ВОДОМЕРИ И ИСКЛУЧУВАЊА НА ПОДРАЧЈЕТО НА ОПШТИНА ОХРИД

Фаза 1: ПОСТАПКА ЗА ПРЕТКВАЛИФИКАЦИЈА НА КАНДИДАТИТЕ


   (ПОДНЕСУВАЊЕ НА БАРАЊЕ ЗА УЧЕСТВО ВО ПОСТАПКАТА ЗА
               ДОДЕЛУВАЊЕ НА ДОГОВОР ЗА ЈПП)

1. ОПШТИ УСЛОВИ

1.1. Јавен партнер на ограничениот повик бр. 01/08 е МЈП „ПРОАКВА“- Струга; јавно претпријатие кое врши основна стопанска дејност: водоснабдување, одведување и пречистување на отпадните води на подрачјето на општините Струга и Охрид, и е со седиште на ул„Кеј 8ми Ноември“ бб, Струга, тел. 046 250 120, факс 046 250 123

1.2. Предмет:

Јавно приватно партнерство за потфат: читање на состојбата на водомерните броила на корисниците; печатење и дистрибуција на сметки и фактури (за вода, канализација и колектор); редовна наплата на сметки и фактури (за вода, канализација и колектор) преку утужувања и исклучувања на недисциплираните корисници; поправка и баждирање на водомерните броила; замена на водомерните броила и другите пропратни елементи кои се наоѓаат во водомерната шахта на корисниците на подрачјето на општина Охрид, а го покрива со своето работење МЈП „ПРОАКВА“ - Струга.
Во договорот за јавно приватно партнерство ќе се предвиди формирање на ново заедничко друштво со ограничена одговорност кое ќе ги извршува наведените работи во предметот на ЈПП.
Времетраењето на јавното приватно партнерство ќе се определи согласно економски најповолната понуда но не пократко од 15 години и не подолго од 35 години.

Вредноста на потфатот може да се согледа ос студијата на ЈПП која е составен дел од информативната документација.
Избраниот понудувач по склучување на договорот за ЈПП треба да обезбеди:
· Соодветно техничко опремување (набавка на: персонални компјутери, превозни средства, опрема и алат за баждарница, водомери со далечинско читање согласно на студијата за ЈПП која е составен дел на информативната документација) на новото заедничко друштво со ограничена одговорност.

· гаранција за учество во постапката според член 51 од Законот за концесии и др. видови на јавно приватно партнерство

· пренос на сопственоста според член 94 од Законот за концесии и др. видови на јавно приватно партнерство.

Јавниот партнер во јавното приватно партерство (ЈПП) ќе учествува со сопствениот работен простор за баждарница и со деловните простории кои се во функција на наплатното одделение.
1.3. Вредноста на проектот е 38. 000. 000 денари на годишно ниво.
1.4. Понудата не е делива.

1.5. Повикот е јавен и отворен.

1.6. Јавниот повик се организира и спроведува во согласност со одредбите од Законот за концесии и др. видови на јавно приватно партнерство, како постапка за доделување на договор за ЈПП со ограничен повик во две фази:

Прва фаза: Постапка за претквалификација на кандидатите (Поднесување на барање за учество во постапката за доделување на договор за ЈПП) без јавно отворање на апликациите

Втора фаза: Понудување, односно доставување на обврзнувачки понуди од квалификуваните понудувачи и избор на најдобар понудувач (со јавно отварање на понудите)

2. УСЛОВИ ЗА ПРИЈАВУВАЊЕ

2.1. Право на учество во првата фаза имаат сите домашни и странски правни лица кои ќе поднесат барање за учество на повикот.

2.2. Јазик за аплицирање е македонски.

3.УСЛОВИ ЗА ПРЕТКВАЛИФИКАЦИЈА (ДОКУМЕНТИРАНИ ПОДАТОЦИ ШТО ТРЕБА ДА СЕ ДОСТАВАТ)
Заинтересираните кандидати, за да се квалификуваат мораат заедно со барањето за учество во постапката за доделување на договор за ЈПП да го достават следното:

3.1. Податоци за финансиска и економска способност

· доказ дека заинтересираниот кандидат има  годишен обрт на средства за последните три фискални години поголем од 90 000 000 денари.

· изјава од реномирана (првокласна) финансиска институција или банка за нејзината намера на лицето да му овозможи кредитна линија за спроведување на проектот.

3.2. Податоци за искуство и референците на лицето и тоа:

· податоци за самостојно или здружено учество во проекти од сличен карактер
3.3. Податоци за управувачката структура и оперативни способности

· предложениот тим што ќе работи на проектот со податоци за стручноста и искуство на секој од учесните во тимот
· начин на раководење со тимот и носителите на раководни функции во тимот

· информации за опремата што ќе биде применета во проектот

3.4. Тендерска банкарска гаранција во вредност не помала од 400 000 денари

Наброените документи се задолжителни и несмеат да бидат постари од шест месеци освен доказот дека заинтересираниот кандидат има  годишен обрт на средства за последните три фискални години поголем од 90 000 000 денари, а се доставуваат во оргинал или копија заверена од кандидатот. На барање на набавувачот понудувачот е должен да го стави на увид оргиналниот документ доколку е доставена копија.
3.5. Кандидатите за кои ќе се оцени дека ги исполнуваат наведените услови ќе се сметаат за квалификувани.

4. ИЗБОР НА НАЈДОБАР ПОНУДУВАЧ  

4.1.На сите квалификувани кандидати ќе им се достави покана за доставување на обрзувачки понуди

4.2. Квалификуваните кандидати ќе имаат можност, во подеднакви услови да ја посетат МЈП„ ПРОАКВА“ односно работната единица Водовод Охрид и да се запознаат со нејзиното работење во делокругот која е предмет на ЈПП.

4.3. Квалификуваните кандидати во своите понуди ќе треба да приложат гаранција за учество во постапката во вид на депонирани средства или банкарска гаранција која не може да биде помала од 1.150. 000 денари.
5. РОК, АДРЕСА И НАЧИН НА ПОДИГАЊЕ НА  ДОКУМЕНТАЦИЈАТА ЗА ПОДНЕСУВАЊЕ НА БАРАЊЕ ЗА УЧЕСТВО

5.1. Заинтересираните кандидати можат да подигнат информативна документација, која е изработена согласно потребите на набавувачот и е на македонски јазик, секој работен ден од 08:00 часот до 14:00 часот во просториите на МЈП„ПРОАКВА“, (Сектор за јавни набавки - канцеларија Охрид). Право на учество имаат само оние кандидати кои ќе подигнат информативна документација од Комисијата за спроведување на постапката, за што се уплаќа 6000 денари на жиро сметка бр. 530 0201 00 189 050, Охридска банка, ЕДБ МК 4026998114121.
5.2. Лице за контак: Владо Цветкоски тел: 075 463 999

6. РОК, АДРЕСА И НАЧИН НА ПРИЈАВУВАЊЕ ЗА УЧЕСТВО ВО ПРВА ФАЗА ВО ПОСТАПКА ЗА ДОДЕЛУВАЊЕ НА ДОГОВОР ЗА ЈПП

6.1. Рокот за доставување на барањето за учество на кандидатите изнесува 37 дена од денот на испраќање на повикот, односно документацијата треба да биде доставена најкасно до  06.10. 2008 година до  12.00 часот кога и ќе отпочне отворањето на пристигнатите барања.

6.2. Документацијата треба да се достави на адреса: МЈП„ПРОАКВА“ - РЕ Водовод Охрид,  ул„Наум Охридски “бб (Сектор за јавни набавки) 

6.3. Барањето за учество се доставува согласно член 59 од Законот за јавни набавки Сл. Весник на Р. Македонија р. 136/07 од 12.11.2007 год.

7. РОК ВО КОЈ ЌЕ СЕ ИЗВРШИ ПРЕТКВАЛИФИКАЦИЈА И НАЧИН НА ИНФОРМИРАЊЕ ЗА РЕЗУЛТАТИТЕ ОД ПРЕТКВАЛИФИКАЦИЈАТА

7.1. Рокот за донесување на одлука за квалификација на пријавените кандидати изнесува најмногу 15 дена од денот утврден како краен рок на доставување на барањето за учество.

7.2. Пријавените кандидати по писмен пат ќе бидат информирани за резултатите од претквалификацијата.

7.3. Документациите кои нема да бидат доставени до утврдениот рок и оние кои не се изработени според барањата на овој повик, како и оние кои се несоодветно комплетирани нема да се разгледуваат.






                МЈП„ПРОАКВА“ - Струга




                       Комисија за спроведување на постапка за ЈПП 

